
Resumen dos contidos e dos criterios de Avaliación do
seminario de Xeografía e Historia

para o curso 2022-2023.

1º de ESO

Contidos Mínimos

Bloque 1 Retos do mundo actual

Localizar o espacio representación do espazo, orientación e escalas. Utilización de recursos dixitais e
interpretación  e elaboración  de mapas,  esquemas,  imaxes  e representacións  gráficas.  Tecnoloxías da
información xeográfica (TIX).

Emerxencia climática: elementos  e factores que condicionan  o clima  e o impacto  das actividades
humanas. Métodos  de recollida  de datos meteorolóxicos  e interpretación de gráficos. Riscos  e catástrofes
climáticas no presente, no pasado e no futuro. Vulnerabilidade, prevención e resiliencia da poboación ante as
catástrofes naturais e os efectos do cambio climático.

Biodiversidade.  Dinámicas  e ameazas  dos  ecosistemas  planetarios.  Formas  e procesos  de
modificación  da superficie terrestre.  A influencia  humana  na alteración dos ecosistemas no pasado e na
actualidade. Conservación  e  mellora  da  contorna local  e  global. Riqueza e valor patrimonial de España  e
Galicia.

Bloque 2 Sociedades e territorios

Elaborar, expresar e presentar contidos propios en forma de esquemas, táboas informativas e outros
tipos  de  formato  mediante  o desenvolvemento  de  estratexias  de procura,  selección  e tratamento  de
información relativas a procesos e acontecementos relevantes do presente e do pasado.

Contrastar e argumentar sobre temas e acontecementos da Prehistoria e da Idade Antiga, localizando
e analizando de forma crítica fontes primarias e secundarias como probas históricas .
Identificar  e  interpretar  a conexión de España  e Galicia  cos grandes procesos históricos da época antiga,
valorando  o que supuxeron para  a súa evolución  e sinalando as achegas dos seus habitantes ao longo  da
historia.

Situar  o nacemento  e desenvolvemento  de distintas civilizacións  e situalas no espazo  e no tempo,
integrando os elementos históricos, culturais, institucionais  e relixiosos que as conformaron, explicando  a
realidade multicultural xerada ao longo do tempo e identificando as súas achegas máis relevantes á cultura
universal.

Relacionar as culturas e civilizacións que se desenvolveron ao longo da historia antiga, coas diversas
identidades colectivas que se foron construíndo ata a actualidade.
As raíces clásicas  da cultura occidental.  A construción  das identidades culturais, da idea de Europa  e do
eurocentrismo, a través  do pensamento  e da arte.  A influencia  das civilizacións xudía e islámica na cultura
europea.

España  e Galicia  no tempo  e a súa conexión  cos grandes procesos  da historia  da humanidade.  O
legado histórico e o acervo cultural na formación das identidades colectivas.

Significado  e función das expresións  artísticas  e culturais  nas distintas  civilizacións.  Diversidade  e
riqueza cultural. Respecto e conservación do patrimonio material e inmaterial.

Bloque 3. Compromiso cívico e global

Identificar, valorar e mostrar interese polos principais problemas que afectan a sociedade.
Argumentar  a necesidade de accións de defensa, protección, conservación  e mellora  da contorna

natural, rural e urbana a través de propostas e iniciativas que reflictan compromisos e condutas en favor da
sustentabilidade e da repartición xusta e solidaria dos recursos.

Mostrar  actitudes  pacíficas e respectuosas e asumir  as normas como marco necesario  para  a
convivencia.

Valorar a diversidade social e cultural, argumentando e intervindo en favor da inclusión.



Criterios de avaliación

En cada avaliación dúas probas escritas , que formarán o 70  % da nota ,para obter dita nota  será
preciso ,sacar un mínimo de 3 puntos en cada proba.

Os  cadernos  deben  ter  os exercicios  debidamente  correxidos  ,coas  anotacións  indicadas  pola
profesora, esto xunto coa correcta presentación formarán un 20% da nota da avaliación

Traballos individuais ou en grupo un 10% .
Ó rematar cada avaliación o alumno/a terá a posibilidade de realizar probas de recuperación.
Así mesmo no tempo entre a 3ª avaliación e a avaliación extraordinaria de xuño o alumno/ a terá a

posibilidade  de recuperar  algunha das partes suspensas ,ou mellorar nota  mediante  exercicios  de
repasos ,traballos ou probas escritas.

A nota final será a media de todas as avaliacións

